
“ 5 МЕРАПРЫЕМСТВАЎ 
ДА ДНЯ КАНСТЫТУЦЫІ

15 сакавіка ў  наш ай краіне адзначаецца адно з  важнейшых святаў -  Д зень Канстытуцыі 
Рэспублікі Беларусь. На працягу тыдня ва ўніверсітэце праходзілі мерапрыемствы,

прымеркаваныя д а  гэтай даты.

СУСТРЭЧЫ 3 ТАЦЦЯНАЙ 
АЎТУХОВАЙ 

I ЮРЫЕМ ДЗЕРКАЧАМ
11 сакавіка адбылася сустрэча машэ- 

раўцаў з Таццянай Аўтуховай, членам Пас- 
таяннай камісіі Палаты прадстаўнікоў На- 
цыянальнага сходу Рэспублікі Беларусь па 
адукацыі, культуры і навуцы. Падчас дыя- 
логу закраналіся пытанні канстытуцыйнай 
рэформы, унясення змяненняў у сферу 
дзяржаўнай улады па размеркаванні паў- 
намоцтваў паміж рэспубліканскімі і мясцо- 
вымі органамі кіравання, надання статусу 
канстытуцыйнага органа Усебеларускаму 
народнаму сходу. Таксама быў разгледжа- 
ны праект закона Рэспублікі Беларусь «Аб 
унясенні змяненняў і дапаўненняў у Кодэкс 
Рэспублікі Беларусь аб адукацыі».

15 сакавіка студэнты і выкладчыкі ўнівер- 
сітэта сустрэліся з Юрыем Дзеркачам, чле
нам Пастаяннай камісіі Савета Рэспублікі 
Нацыянальнага сходу Рэспублікі Беларусь 
па адукацыі, культуры, навуцы і сацыяль- 
наму развіццю. Прысутныя абмеркавалі 
пытанні, звязаныя з рэформай Канстыту-

цыі. Студэнты і выкладчыкі змаглі прыняць 
удзел у адкрытым дыялогу.

«Я лічу, што адкрыты фармат зносін з ’яў- 
ляецца станоўчым вопытам працы дзяржа- 
вы і грамадства. Такія сустрэчы спрыяюць

развіццю і фарміраванню ў маладога пака- 
лення якасцей сапраўднага грамадзяніна і 
патрыёта сваёй краіны», -  адзначыла Воль
та Лясная, супрацоўнік аддзела выхаваў- 
чай работы з моладцзю.

РЭСПУБЛІ КАНСКАЯ
НАВУКОВА-ПРАКТЫЧНАЯ КАНФЕРЭНЦЫЯ

15 сакавіка на базе юрыдычнага фа- 
культэта нашага ўніверсітэта і кафедры 
канстытуцыйнага права Беларускага 
дзяржаўнага ўніверсітэта прайшла Рэс- 
публіканская навукова-практычная кан- 
ферэнцыя, прысвечаная 27-годцзю пры- 
няцця Канстытуцыі Рэспублікі Беларусь 
«Рэфармаванне канстытуцыйнага зака- 
надаўства Рэспублікі Беларусь: прабле- 
мы праватворчасці і правапрымянення».

У ёй прынялі ўдзел выкладчыкі, аспі- 
ранты, магістранты, навуковыя і прак- 
тычныя супрацоўнікі юрыдычных фа- 
культэтаўз Мінска, Брэста, Гродна, По- 
лацка.

Г анаровым госцем стаў Рыгор Васілевіч, 
загадчык кафедры канстытуцыйнага пра
ва юрыдычнага факультэта Беларускага 
дзяржаўнага ўніверсітэта, доктар юры
дычных навук, прафесар, член-карэспан-

дэнт НАН Беларусі, заслужены юрыст Рэс- 
публікі Беларусь.

«Канферэнцыя праводзілася ў змеша- 
ным фармаце: праз відэасувязь І вочнае 
абмеркаванне, таму ў ёй змаглі прыняць 
удзел многія знакамітыя навукоўцы-кан- 
стытуцыяналісты. Такія мерапрыемствы 
дазваляюць дзяліцца вопытам, абмяркоў- 
ваць навуковыя тэмы ў нефармальнай 
абстаноўцы, што, несумненна, уплывае 
на якасць навуковага працэсу», -  адзна
чыла Маргарыта Козак, старшы выклад- 
чык кафедры гісторыі і тэорыі права.

АБЛАСНАЯ АЛІМПІЯДА 
ШКОЛЬНІКАЎ ВІЦЕБСКАЙ 

ВОБЛАСЦІ
12 сакавіка на базе юрыдычнага факуль

тэта прайшоў выніковы этап алімпіяды ся- 
род школьнікаў «Канстытуцыя -  гарант 
беларускай дзяржаўнасці». У ім з дапамо- 
гай воблачнай канферэнц-платформы 
Zoom прынялі ўдзел 16 вучняў са школ 
Віцебска і Віцебскай вобласці. Гэта -  леп- 
шыя з лепшых, бо ў першым дыстанцый- 
ным этапе школьнікаў было амаль 800.

«Гэта алімпіяда праходзіць ужо другі год 
запар. 3-за нестабільнай эпідэміялагічнай 
сітуацыі сёлета яна была арганізавана ў 
дыстанцыйным фармаце. Падчас выніко- 
вага этапа ўдзельнікі выконвалі тэсты, прад- 
стаўлялі і абаранялі свае эсэ на тэму меха- 
нізмаў абароны правоў дзяцей. Дарэчы, 
эсэ школьнікі загадзя дасылалі нам. Пра-

веркай, выстаўленнем адзнак і напісаннем 
характарыстык займалася Алена Івашкевіч, 
загадчык кафедры гісторыі і тэорыі права, 
кандыдат педагагічных навук, дацэнт. Адна

з цікавых работ, якая мне запомнілася, -  
эсэ аб псіхалагічным здароўі дзяцей», -  
расказала Святлана Аляксеенка, намеснік 
дэкана па выхаваўчай рабоце ЮФ.

Сйі МЫ і  ЧАС


